
Hvítisandur í landi Þórustaða – deiliskipulagstillaga og aðalskipulagsbreyting, auglýst frá 17.04.2025 til 15.05.2025. - Umsagnir og athugasemdir 

bárust frá 26 aðilum á auglýsingartíma tillögu. Ef umsögn leiðir til breytinga þá er texti undirstrikaður. 

Skjalið tekur saman umsagnir og athugasemdir sem bárust vegna vinnslutillögu að deiliskipulagi og aðalskipulagsbreytingu fyrir Hvítasand í landi 

Þórustaða í Önundarfirði. Umsagnir bárust frá opinberum stofnunum, hagsmunaaðilum, íbúum og landeigendum. Nokkrir umsagnaraðilar gera ekki 

athugasemdir eða taka jákvætt í uppbyggingu, en jafnframt koma fram áhyggjur af áhrifum fyrirhugaðs baðstaðar á náttúrufar, fuglalíf, æðarvarp, 

landslag, útivistargildi, umferð og samfélag. 

Helstu álitamál snúa að nálægð framkvæmdarinnar við friðlýst æðarvörp og mikilvægt fuglalíf, einkum vegna aukinnar umferðar og mannaferða á 

varptíma. Þá er bent á að Holtsfjara sé viðkvæmt strandsvæði með hátt náttúru-, landslags- og útivistargildi og að uppbygging geti breytt yfirbragði 

svæðisins og dregið úr kyrrð og upplifunargildi þess. Einnig eru gerðar athugasemdir við vegtengingar, fráveitu, vatnstöku, menningarminjar og 

útfærslu mótvægisaðgerða. 

Í viðbrögðum er lagt til að skipulagsgögn verði uppfærð á nokkrum sviðum. Þá verður gerð fornleifaskráning áður en deiliskipulag verður samþykkt 

og tekið mið af ábendingum Samgöngustofu, Vegagerðarinnar, Minjastofnunar og annarra umsagnaraðila.  

Heildarniðurstaðan er að halda áfram vinnslu skipulagstillagnanna, en styrkja skipulagsgögn og umhverfismat áður en tillögur verða auglýstar 

formlega. Bætt verður við umfjöllun um æðarvarp, umferð og aðkomu, menningarminjar, landslag, útivistargildi og samfélagsleg áhrif. 

Hér er stutt samantekt á þeim breytingum sem verða gerðar á skipulagsgögnum samkvæmt undirstrikuðum texta í skjalinu: 

• Umfjöllun um mannvirki á sjó er uppfærð í deiliskipulagi, m.a. vegna fyrirhugaðrar bryggju og gufubaðs/flotpalls innan netlaga. Tekið 

verður mið af lögum um vitamál og horft til mögulegra áhrifa á siglingaöryggi, leiðarmerki og siglingaleiðir.  

• Umfjöllun um menningarminjar er uppfærð í bæði deiliskipulagi og aðalskipulagi. Gerð verður fornleifaskráning áður en deiliskipulag 

verður samþykkt og Minjastofnun fær gögn til umsagnar á síðari stigum. 

• Umfjöllun um æðarvarp og fuglalíf er  styrkt, bæði í deiliskipulagi, aðalskipulagi og umhverfismatsskýrslu. Sérstaklega verður bætt við 

umfjöllun um áhrif fyrirhugaðrar framkvæmdar á æðarvarp og byggt á sjónarmiðum sem komu fram í umsagnarferlinu. 

• Bætt verður við umfjöllun um æðarvarp í Innri Hjarðardal í deiliskipulagi og aðalskipulagi. 

• Umhverfismat er uppfært hvað varðar yfirbragð, útivistargildi og upplifun svæðisins. 



• Umfjöllun um umferð, aðkomu og umferðaröryggi verður aukin í skipulagstillögum. Þar verður fjallað um áætluð umferðaráhrif 

framkvæmdarinnar, aðgengi að svæðinu, tengingu við þjóðveg og aðgerðir sem stuðla að umferðaröryggi og greiðfærni. 

Í heild snúa breytingarnar fyrst og fremst að því að skýra og styrkja umfjöllun um náttúrufar, æðarvarp, samfélagsleg áhrif, landslag og 

útivistargildi, menningarminjar, mannvirki á sjó og samgöngur áður en tillögurnar fara áfram í formlega auglýsingu. 

 

 UMSÖGN VIÐBRÖGÐ 

Náttúruverndarstofnun 20.04.2026. Deiliskipulagstillaga 

Náttúruverndarstofnun mun ekki veita umsögn um verkefnið á kynningarstigi. Þarfnast ekki viðbragða. 

Samgöngustofa 20.04.2026 

Stofnunin hefur ekki efnislegar athugasemdir við tillöguna en minnir á að höfð sé hliðsjón af 
samgönguöryggi í öllu skipulagi, hönnun og gerð umferðarmannvirkja. Þá er vakin athygli á 
ákvæðum laga um loftferðir nr. 80/2022, sér í lagi XII. kafla um flugvelli og skipulag 
þeirra. Jafnframt þarf að horfa til ákvæði laga um vitamál nr. 132/1999, ef erindið varðar lagningu 
sæstrengja, neðansjávarleiðslna eða hvers kyns fljótandi mannvirkja á sjó. 

Þakkað er fyrir ábendinguna. 

Í deiliskipulagi eru áform um bryggju og gufubað á sjó innan netlaga. Í deiliskipulagi 
verður tekið mið af ákvæðum laga nr. 132/1999 um vitamál eftir því sem við á. Við 
útfærslu tillögunnar verður sérstaklega horft til þess hvort fyrirhuguð mannvirki, 
þ.m.t. bryggja og gufubað á flotpalli, geti haft áhrif á öryggi siglinga, leiðarmerki eða 
siglingaleiðir. 

Hafa skal samráð við Vegagerðina/Samgöngustofu um merkingar eða aðrar 
ráðstafanir sem kunna að vera nauðsynlegar.  

Umfjöllun í deiliskipulagi hefur verði uppfærð miðað við ofangreint. 

 

 

Landsnet 05.05.2026. Deiliskipulagstillaga 

Landsnet gerir ekki athugasemdir við skipulagstillöguna. 

 
Þarfnast ekki viðbragða. 

Slökkvilið Ísafjarðarbæjar 08.05.2026. Deiliskipulagstillaga 

Slökkvilið Ísafjarðarbæjar gerir ekki athugasemdir við þetta mál. 

 

 

Þarfnast ekki viðbragða. 

Húsnæðis-, mannvirkja- og skipulagsstofnun: Skipulags- og umhverfismatssvið 08.05.2026. Deiliskipulagstillaga 

HMS bendir á að það er ekki lögbundið hlutverk stofnunarinnar að gefa umsögn um tillögur að 
deiliskipulagi á kynningartíma og telur því ekki tilefni til að gefa almenna umsögn um tillöguna á 
þessu stigi máls. 
 

Þarfnast ekki viðbragða. 

Minjastofnun Íslands 10.05.2026. Deiliskipulagstillaga og aðalskipulagsbreyting 

Skráning menningarminja liggur ekki fyrir innan þess svæðis sem hér er fjallað um. Þrátt fyrir að 
hverfandi líkur séu á að fornminjar séu á svæðinu, eins og bent var á í samtali, þarf samt sem áður 

Gerð verður fornleifaskráning fyrir svæðið áður en deiliskipulag verður samþykkt. 



að fara fram fornleifaskráning til þess að taka allan vafa af því. Tillaga að breytingu á aðalskipulagi 
sem og tillaga að deiliskipulagi þarf að koma til umsagnar hjá Minjastofnun þegar skráning liggur 
fyrir. Í kjölfarið getur Minjastofnun tekið afstöðu til þess hvort menningarminjar séu í hættu vegna 
fyrirhugaðra framkvæmda. 
 

Minjastofnun fær deiliskipulagstillögu og aðalskipulagsbreytingu til umsagnar á 
síðari stigum. 

Umfjöllun í deiliskipulagi og aðalskipulagi hefur verið uppfærð miðað við ofangreint. 

 

Þjóðkirkjan 11.05.2026. Deiliskipulagstillaga og aðalskipulagsbreyting 

Þjóðkirkjan er eigandi jarðarinnar Holt sem er næsta jörð við Þórustaði. Ágreiningur er um 
landamerki jarðanna og að mati Þjóðkirkjunnar munu hin fyrirhuguðu sjóböð lenda inn á landi Holts 
að hluta. Þjóðkirkjan hefur náð samkomulagi við rekstraraðila lónsins um að leigja þeim land undir 
lónið fari svo að hluti þeirri sé inni á landi Holts. Í ljósi þess samkomulags gerir Þjóðkirkjan ekki 
athugasemd við skipulagstillöguna.  

Þarfnast ekki viðbragða. 

 

Náttúrustofa Vestfjarða 13.05.2026. Deiliskipulagstillaga 

a) Telur að áhrif á fugla verði óbein áhrif vegna umferðar, hávaða frá fólki og langs 
opnunartíma baðsins, einkum á varptíma fugla. Bendir á að áhrifasvæðið geti verið stærra 
en gert er ráð fyrir og að meta þurfi betur áhrif á fugla og æðarvörp á svæðinu, þar á 
meðal möguleg jaðaráhrif vegna rasks á samfellu friðaðra æðarvarpa. Meta þurfi áhrif 
daglegs gestafjölda, bíla- og rútuumferðar og að óbein áhrif geti gætt í a.m.k. 300 m 
fjarlægð frá mannvirkjum og bílastæði. 

b) Bendir á að vinnslutillagan taki ekki tillit til æðarvarps norðan framkvæmdasvæðis eða í 
Hjarðardal og að framkvæmdin geti valdið rofi á samfellu friðlýstra æðarvarpa. 

c) Telur að fyrirhugaðar mótvægisaðgerðir séu illa framkvæmanlegar og ekki nægjanlegar til 
að verja fuglalíf svæðisins. 

d) Bendir á að mannvirki og starfsemi geti laðað að fugla, svo sem máfa og kríu, og kallar 
eftir skýrum áætlunum um hvernig brugðist verði við þeim áhrifum. 

a) Í vinnslutillögunni er fjallað um fuglalíf á áhrifasvæði framkvæmdarinnar á 
grundvelli sérstakrar úttektar sem náði til svæðis innan 1.000 m frá fyrirhuguðu 
framkvæmdasvæði. Í greinargerðinni er jafnframt gerð grein fyrir mögulegum 
áhrifum aukinnar umferðar og starfsemi á fuglalíf. Til að draga úr áhrifum eru lagðar 
til mótvægisaðgerðir, m.a. að framkvæmdir fari fram utan varptíma, að 
umferðarhraði verði takmarkaður og að gangandi umferð verði stýrt um skilgreindar 
leiðir. Bætt er í umfjöllun um áhrif á samfélag umfjöllun um áhrif fyrirhugaðrar 
framkvæmdar á æðarvarp og byggir sú umfjöllun á sjónarmiðum sem fram hafa 
komið í umsagnarferlinu. 

b) Í greinargerðinni er fjallað um æðarvarp á Þórustöðum og  friðað æðarvarp í Holti 
og áhrif framkvæmdarinnar á fuglalíf á nærsvæðinu. Fyrir auglýsingu tillögu verður 
bætt við umfjöllun í deiliskipulag og aðalskipulag um æðarvarp í Innri Hjarðardal.  

c) Mótvægisaðgerðir sem lagðar eru til í greinargerð byggja á niðurstöðum 
fuglarannsókna og hafa verið felldar inn í skilmála skipulagsins þar sem það á við. 
Þar er meðal annars kveðið á um takmörkun umferðarhraða, stýringu umferðar 
gangandi vegfarenda og upplýsingagjöf til gesta. Jafnframt er lögð til 
langtímavöktun á áhrifum framkvæmdarinnar á fuglalíf. 

d) Í skipulagstillögunni er lögð áhersla á góða sambúð við fuglalíf og að lágmarka 
neikvæð áhrif starfseminnar á umhverfið. Gerðar eru ráðstafanir varðandi umferð 
gesta og frágang úrgangs til að draga úr því að starfsemin laði að sér fugla. 

Náttúrufræðistofnun 13.05.2026. Deiliskipulagstillaga og aðalskipulagsbreyting 

a) Telur mikilvægt að meta áhrif skipulagsbreytingarinnar sem breytingu á landnotkun og 
eðli svæðisins, en ekki eingöngu sem uppbyggingu einstakra mannvirkja. Breyting úr 
óbyggðu svæði og landbúnaðarsvæði í verslunar- og þjónustusvæði muni hafa áhrif á 
yfirbragð, útivistargildi og upplifun svæðisins. 

b) Bendir á að grashólavist á svæðinu hafi hátt verndargildi og telur mikilvægt að 
skipulagsskilmálar tryggi að rask á gróðri og vistgerðum verði lágmarkað. Jafnframt þurfi 
að gera grein fyrir frágangi og endurheimt staðargróðurs að framkvæmdum loknum. 

a) Í aðalskipulagsbreytingu er óbyggðu svæði og landbúnaðarsvæði breytt í 
verslunar- og þjónustusvæði. Í umhverfismatsskýrslu í vinnslutillögu 
aðalskipulagsbreytingarinnar eru áhrif á land og landslag metin neikvæð 
þar sem svæði í náttúrulegu umhverfi er raskað. Í tillögu til auglýsingar eru 
viðbætur við matið um áhrif á yfirbragð, útivistargildi og upplifun 
svæðisins. 



c) Leggur áherslu á að taka þurfi sérstakt tillit til fuglalífs við frekari skipulagsvinnu. Bendir á 
að svæðið sé mikilvægt varpsvæði fugla, þar á meðal hettumáfs, æðarfugls og spóa, og að 
framkvæmdir, umferð og aukin umsvif geti haft áhrif á fugla og búsvæði þeirra. Bendir 
sérstaklega á möguleg áhrif á æðarvarp, hettumáfsvarp og spóa, auk samlegðaráhrifa 
aukinnar umferðar, mannaferða, fuglaskoðunaraðstöðu og annarrar starfsemi á fuglalíf 
og búsvæði þess.  

d) Telur að fyrirhugaðar mótvægisaðgerðir séu mikilvægar en að þær séu ekki nægilega 
útfærðar í fyrirliggjandi gögnum. Gera þarf grein fyrir því hvernig dregið verði úr áhrifum 
starfseminnar á fuglalíf á rekstrartíma.  

e) Bendir á að skipulagssvæðið sé innan hverfisverndarsvæðis H5 og að taka þurfi tillit til 
markmiða hverfisverndar um að lágmarka rask á lífríki, landslagi og útivistargildi 
svæðisins. Einnig sé rétt að horfa til tengsla við nærliggjandi náttúruminjasvæði.  

f) Leggur áherslu á að tryggt verði að fráveita, sjótaka og losun hafi ekki neikvæð áhrif á 
fjöru, grunnsævi eða strandsjó.  

g) Gerir ekki athugasemd við að áfram verði unnið að skipulagsgerðinni, en telur 
nauðsynlegt að skýra betur hvernig brugðist verði við neikvæðum áhrifum á fuglalíf, 
gróður og landslag og að mótvægisaðgerðir verði betur útfærðar í skipulagsskilmálum. 

b) Við undirbúning skipulagsins hefur verið lögð áhersla á að staðsetja 
mannvirki og innviði innan eða í jaðri svæða sem þegar hafa orðið fyrir 
raski. Í umhverfismati kemur fram að rask verði haldið í lágmarki og að 
endurheimt staðargróðurs fari fram ef þörf krefur. 

c) Bætt er í umfjöllun um áhrif á samfélag í umhverfismatsskýrslu umfjöllun 
um áhrif fyrirhugaðrar framkvæmdar á æðarvarp og byggir sú umfjöllun á 
sjónarmiðum sem fram hafa komið í umsagnarferlinu. Í deiliskipulaginu 
hefur verið tekið sérstakt tillit til fuglalífs 

a. Í deiliskipulagi er gert ráð fyrir að framkvæmdir fari fram utan 
varptíma fugla, og að umferð gesta verði stýrt um skilgreindar 
leiðir. Þannig eru minnkaðar líkur á því að ágangur verði á 
svæðinu á varptíma.   

b. Áætlað framkvæmdasvæði er á röskuðu svæði, á flugbraut, á 
slóða sem liggur niður í fjöru, og á fjörusvæði sem hefur verið 
nýtt til efnistöku. Þannig er framkvæmdasvæði haldið innan 
raskaðs svæðis til að minnka áhrif á fuglalíf á náttúrulegu svæði.  

c. Innan svæðisins hefur fundist varp þriggja fuglategunda, 
hettumáfs, æðarfugls og spóa. Þéttleiki þessara tegunda er lágur 
og framkvæmdin er ekki líkleg til að hafa merkjanleg áhrif á 
stofna þeirra, hvorki á svæðis- eða landsvísu.  

d. Í mótvægisaðgerðum í deiliskipulagi eru skilmálar um að 
framkvæmdir vegna uppbyggingar baðstaðar verða utan 
varptíma og gangandi umferð stýrt um skilgreindar leiðir. 

d) Fyrir liggja rannsóknir á fuglalífi svæðisins sem nýttar hafa verið við mótun 
skipulagstillögunnar. Sérstök áhersla hefur verið lögð á að stýra aðkomu 
og umferð þannig að rask á varpsvæðum verði sem minnst og að 
fuglaskoðunaraðstaða stuðli að vernd fuglalífs fremur en auknu álagi. 
Í skipulagsgögnum er þegar gert ráð fyrir mótvægisaðgerðum, svo sem 
framkvæmdum utan varptíma, stýringu umferðar og að nýta raskað svæði 
fyrir aðkomu og bílastæði. 

e) Við skipulagsgerðina er sérstaklega tekið mið af skilmálum 
hverfisverndarsvæðis H5 þar sem kveðið er á um að mannvirkjagerð skuli 
haldið í lágmarki, rask lágmarkað og umferð beint á ákveðnar leiðir til að 
hlífa náttúru og hámarka upplifun gesta og íbúa. 

f) Í skipulagsgögnum er gert ráð fyrir vönduðum fráveitulausnum og fjallað 
um að skilmálar taki mið af því að lágmarka áhrif á grunnvatn og 
strandsjávarvatnshlot. Frekari útfærsla fráveitu og sjótöku verður unnin í 
samræmi við kröfur leyfisveitenda og gildandi reglugerðir. 

g) Hér að ofan er fjallað um mótvægisaðgerðir í deiliskipulagi vegna áhrifa á 
fuglalíf. Brugðist er við áhrifum á gróður og landslag með eftirfarandi 
sérskilmálum í kafla 4.10:  



a. Innan lóða verður leitast við að staðsetja byggingar, vegi og 
bílastæði á því svæði sem þegar er raskað vegna flugvallar og 
námu sem fyrir er á svæðinu.  

b. Uppbygging skal miða við náttúrulegt yfirbragð þar sem notast 
skal við jarðtóna og skal efnisval vera vandað.   

c. Öllu jarðraski skal haldið í lágmarki og markmiðið er að viðhalda 
náttúrulegu yfirbragði svæðisins.  

d. Gróðursetning er ekki fyrirhuguð á skipulagssvæðinu umfram 
gróður sem er áætlaður á þaki baðstaðarins sem verður t.d. 
melgresi eða annar gróður áþekkur þeim sem vex í nágrenninu. 

Heilbrigðiseftirlit Vestfjarða 15.05.2026. Deiliskipulagstillaga og aðalskipulagsbreyting 

Heilbrigðiseftirlit Vestfjarða hefur lesið ofangreinda vinnslutillögu og gerir ekki athugasemd við 
tillöguna. 

Þarfnast ekki viðbragða. 

Hverfisráð Önundarfjarðar 15.05.2026. Deiliskipulagstillaga 

Hverfisráð Önundarfjarðar tekur ekki efnislega afstöðu til fyrirhugaðrar breytingar á deiliskipulagi 
vegna sjóbaða á Hvítasandi á þessu stigi málsins, en er almennt hlynnt uppbyggingu í firðinum 
þegar hún er unnin á ábyrgan hátt. Bendir á að fram hafi komið ólík sjónarmið og áhyggjur 
nágranna sem mikilvægt sé að fjalla um með vönduðum hætti. Leggur áherslu á gagnsæi, virkt 
samráð og skýr viðbrögð við áhyggjum nágranna og annarra hagsmunaaðila í áframhaldandi 
skipulagsferli. 

Áfram verður lögð áhersla á samráð og vandaða umfjöllun um framkomnar 
athugasemdir við áframhaldandi vinnslu skipulagstillögunnar. 

Vinnslutillaga deiliskipulags og aðalskipulagsbreyting var kynnt á íbúafundi á Ísafirði 
4. maí 2026. 

Nú er kynningu vinnslutillögu lokið og næsta skref er formleg auglýsing tillagna í 
skipulagsgátt.  

Vegagerðin – Vestursvæði 19.05.2026. Deiliskipulagstillaga og aðalskipulagsbreyting 

Deiliskipulagstillaga  

a) Bendir á að verði sótt um að vegurinn fari á vegaskrá þurfi hann að uppfylla kröfur 
veghönnunarreglna.  

b) Óskar eftir að veghelgunarsvæði þjóðvega verði sýnt á skipulagsuppdráttum.  
c) Fer fram á að fram komi á skipulagsuppdrætti að heimilt verði að nýta tengingu við 

þjóðveg vegna mögulegrar frekari uppbyggingar á svæðinu.  
d) Bendir á ákvæði skipulagsreglugerðar um lágmarksfjarlægðir bygginga frá þjóðvegum.  
e) Telur að framkvæmdin muni hafa áhrif á samgöngur og fer fram á að unnið verði 

samgöngumat þar sem gerð verði grein fyrir umferðaraukningu, aðgengi að 
almenningssamgöngum og aðgerðum til að tryggja greiðfærni og umferðaröryggi. 

Aðalskipulagbreyting 

a) Mælir með að helstu vegir í umsjá Vegagerðarinnar verði auðkenndir á aðalskipulagi. 
b) Bendir á að allar tengingar við þjóðvegi séu háðar samþykki Vegagerðarinnar og að 

heimild þurfi að liggja fyrir áður en tengingar eru færðar inn á aðalskipulag. 
c) Bendir á að breytingar á landnotkun sem hafa áhrif á umferð um núverandi tengingar við 

þjóðvegakerfið þurfi að vera skýrðar svo unnt sé að meta áhrif á þjóðvegakerfið. 
d) Leggur áherslu á að tryggt sé að mögulegt verði að koma fyrir tengingum við þjóðveg í 

samræmi við veghönnunarreglur. 

Deiliskipulagstillaga 

a) Verði sótt um að vegurinn verði tekinn inn á vegaskrá verður tekið mið af 
gildandi veghönnunarreglum og kröfum Vegagerðarinnar. 

b) Þjóðvegur er ekki sýndur á skipulagsuppdrætti og því er ekki hægt að sýna 
veghelgunarsvæði á skipulagsuppdrætti. 

c) Tenging við héraðsveg Valþjófsdalsveg er ekki innan deiliskipulagssvæðis 
og því á ekki við að setja skilmála um hana á uppdrátt þess. Í kafla 2.1. um 
skipulagssvæðið er bætt við texta um að Vegagerðin lagði áherslu á það í 
umsögn sinni að öðrum verði heimilt að nýta tengingu að þjóðvegi komi til 
frekari uppbyggingar á svæðinu. 

d) Byggingar sem áætlaðar eru innan skipulagsvæðis eru í meiri fjarlægð frá 

þjóðvegi en lágmarksfjarlægð bygginga frá þjóðvegi segir til um. 

e) Í deiliskipulagsgreinargerð verður bætt við umfjöllun um umferð og gerð  
grein fyrir áætluðum umferðaráhrifum framkvæmdarinnar, aðgengi að 
svæðinu og þeim aðgerðum sem stuðla að umferðaröryggi og greiðfærni. 

Aðalskipulagsbreyting 

a) Aðalskipulagsbreyting fjallar ekki um vegi og engar breytingar eru gerðar á 
þeim frá gildandi skipulagi. Á uppdrætti eru sýndir stofnvegir, tengivegir, 
og aðrir vegir til skýringar.  



e) Óskar eftir samgöngumati ef uppbyggingaráform fela í sér verulega aukningu eða 
breytingu á umferð. 

 

b) Engin breyting er gerð á því hvernig vegir eru sýndir á 
aðalskipulagsuppdrætti.  

c) Í greinargerðinni er gert ráð fyrir uppbyggingu nýs verslunar- og 
þjónustusvæðis sem mun auka umferð á svæðinu. Í umhverfismati er bent 
á að neikvæð áhrif geti orðið vegna aukinnar umferðar um nærsvæði 
Holtsbryggju og strandsvæðisins. 

d) Skipulagstillagan byggir á nýtingu núverandi aðkomu og innviða á 
svæðinu, þar á meðal núverandi Flugvallarvegar og fyrrum 
flugvallarsvæðis fyrir bílastæði, með það að markmiði að lágmarka rask og 
tryggja góða aðkomu að svæðinu. 

e) Bætt verður við umfjöllun um aðkomuvegi í aðalskipulagsbreytingu í kafla 
3.5. Aðalskipulag Ísafjarðarbæjar. Nánar er fjallað um umferð í 
deiliskipulagi.  

Rannsóknasetur Háskóla Íslands á Snæfellsnesi 14.05.2026. Deiliskipulagstillaga 

a) Bendir á að fyrirhuguð uppbygging muni óhjákvæmilega auka truflun á fuglalífi á svæðinu.  
b) Telur erfitt að meta að fullu langtímaafleiðingar aukinnar umferðar og starfsemi fyrir 

fugla.  
c) Bendir á að friðunartími fugla skarist að hluta við þann tíma þegar mest starfsemi og 

gestafjöldi er fyrirhugaður á baðstaðnum. 

 

 

a) Í skipulagstillögunni er fjallað um möguleg áhrif framkvæmdarinnar á 
fuglalíf og lagðar fram mótvægisaðgerðir sem ætlað er að draga úr 
neikvæðum áhrifum á fugla og búsvæði þeirra. 

b) Áhrif framkvæmdarinnar á fuglalíf hafa verið metin eins og hægt er og í 
ljósi þeirra gagna sem liggja fyrir. 

c) Með mótvægisaðgerðum er ætlað að draga úr truflun á varptíma.  

 

Súðavíkurhreppur, 15.05.2026. Deiliskipulagstillaga 

Súðavíkurhreppur veitir jákvæða umsögn svo lengi sem íbúar Ísafjarðarbæjar og aðrir hlutaðeigandi 
séu jákvæðir í garð deiliskipulags. 

 

Þarfnast ekki viðbragða. 

 

ATHUGASEMD VIÐBRÖGÐ 

Sæbjörg Freyja Gísladóttir 17.04.2026. Deiliskipulagstillaga 

Við ábúendur í Hjarðardal-ytri, Önundarfirði setjum okkur ekki uppá móti framkvæmdinni, 
Hvítisandur-baðlón. Þegar veitingastaður rís við lónið höfum við komist að munnlegu samkomulagi 
við forsvarsfólk lónsins um að við munum selja þeim landbúnaðarafurðir beint frá býli. 

Þarfnast ekki viðbragða. 

Halla Signý Kristjánsdóttir, Sigurður G. Sverrisson 12.05.2026. Deiliskipulagstillaga og aðalskipulagsbreyting 

a) Eru með leigusamning á jörðinni Holti sem liggur að jörðinni Þórustöðum. Á jörðinni er 
friðlýst æðarvarp sem undirrituð rekur. Eins og segir í friðlýsingaskilmálum þá felur hún í 
sér friðun fyrir umferð farartækja og manna í og við svæðið. Telja að aukin umferð fólks, 
bíla og hópbifreiða samrýmist illa friðlýsingarskilmálum æðarvarpsins og geti valdið 
truflun á varptíma.  

a) Við undirbúning skipulagsins hefur verið aflað gagna um fuglalíf svæðisins 
og í skipulagstillögunni er gert ráð fyrir mótvægisaðgerðum til að lágmarka 
áhrif á fuglalíf, meðal annars með aðgangsstýringu, stýringu umferðar og 
því að framkvæmdir fari fram utan varptíma. Friðlýsing æðarvarps fer skv. 
reglugerð nr. 252/2996 og felur í sér að öll óviðkomandi umferð og röskun 



b) Uppbygging talin stórt inngrip í viðkvæmt strandlandslag. Byggingarreitur mjög nálægt sjó 
og ágangur sjávar mun flæða upp fyrir byggingarreit. 

c) Vandséð hvernig því verður við komið án þess að trufla æðarvarp og varp annarra 
fugla, auk þess að ekkert samtal hefur átt sér stað við þá sem reka æðarvörp í nágrenninu 
um að slíkur áningarstaður verði settur upp né fuglaskoðunarhús. 

d) Benda á mögulega hávaðamengun vegna starfsemi, umferðar og tæknibúnaðar. 

er bönnuð, nema með leyfi varpeigenda á því svæði sem friðlýsingin gildir 
á tímabilinu 15. apríl ár hvert til og með 14. júlí. Í deiliskipulagi er gerð 
grein fyrir friðlýstu æðarvarpi í Holti og afmörkun þess.  

b) Til að draga úr áhrifum á strandlandslag eru settir eftirfarandi sérskilmálar 
í kafla 4.10:  

a. Innan lóða verður leitast við að staðsetja byggingar, vegi og 
bílastæði á því svæði sem þegar er raskað vegna flugvallar og 
námu sem fyrir er á svæðinu.  

b. Uppbygging skal miða við náttúrulegt yfirbragð þar sem notast 
skal við jarðtóna og skal efnisval vera vandað.   

c. Öllu jarðraski skal haldið í lágmarki og markmiðið er að viðhalda 
náttúrulegu yfirbragði svæðisins.  

d. Gróðursetning er ekki fyrirhuguð á skipulagssvæðinu umfram 
gróður sem er áætlaður á þaki baðstaðarins sem verður t.d. 
melgresi eða annar gróður áþekkur þeim sem vex í nágrenninu 

c) Haldinn var íbúafundur um kynningu vinnslutillögu sem var vel sóttur af 

fulltrúum þeirra sem reka æðarvörp í nágrenninu, í Holti og Innri 

Hjarðardal. Útfærsla í deiliskipulagi er unnin í góðu samtali við Þórustaði 

sem eru með æðarvarp í sínu landi, en það er ekki friðlýst. Bætt er í 

umfjöllun um áhrif á samfélag umfjöllun í umhverfismatsskýrslu um áhrif 

fyrirhugaðrar framkvæmdar á æðarvarp og byggir sú umfjöllun á 

sjónarmiðum sem fram hafa komið í umsagnarferlinu. 

d) Við hönnun verður leitast við að lágmarka áhrif starfseminnar á 
nærumhverfi, þar á meðal vegna umferðar, tækjabúnaðar og annarrar 
starfsemi sem getur haft áhrif á upplifun og náttúrufar svæðisins. 

Óttar Guðjónsson 12.05.2026. Deiliskipulagstillaga 

Er áhugasamur um sjóböðin í Önundarfirði 

 
Þarfnast ekki viðbragða. 

Jón Guðmundsson 13.05.2026. Deiliskipulagstillaga og aðalskipulagsbreyting 

a) Bendir á að Holtsfjara sé nú þegar mikilvæg náttúru- og útivistarperla fyrir heimafólk og 
ferðamenn. Telur að ekki hafi verið sýnt fram á að fyrirhuguð uppbygging og aukinn 
gestafjöldi bæti möguleika fólks til að njóta náttúru, bað- og strandferða á svæðinu. 
Bendir á að aukinn fjöldi gesta geti dregið úr upplifunargildi svæðisins. Telur að ekki liggi 
fyrir gögn um þolmörk svæðisins eða mat á áhrifum aukinnar umferðar og gestafjölda. 
Bendir á að ekki hafi verið gerð greining á öðrum mögulegum staðsetningum fyrir 
baðstaðinn. 

b) Bendir á að Holtsfjara sé mikilvæg náttúru- og útivistarperla þar sem kyrrð og náttúrulegt 
yfirbragð séu meðal helstu gæða svæðisins. Bendir á að áhrif á aðra þjónustu og 
samfélagið hafi ekki verið metin nægilega. Telur að breyting á aðalskipulagi sé ótímabær á 

  
 

a) Við undirbúning tillögunnar hefur verið lögð áhersla á að uppbyggingin 
verði að mestu bundin við svæði sem þegar hafa orðið fyrir raski og að 
aðgangur almennings að fjörunni verði áfram óskertur. Í umhverfismati 
skipulagsins er fjallað um áhrif framkvæmdarinnar á náttúru, landslag og 
samfélag og lagðar fram mótvægisaðgerðir til að draga úr neikvæðum 
áhrifum. Val á staðsetningu byggir meðal annars á því að fyrir eru 
vegtengingar, bílastæðaaðstaða og önnur röskuð svæði sem hægt er að 
nýta og þar með lágmarka frekara rask á óröskuðum svæðum. 



meðan unnið er að endurskoðun aðalskipulags sveitarfélagsins og dregur í efa 
samfélagslega þörf fyrir framkvæmdina. 

c) Markmið um uppbyggingu ferðaþjónustu séu óskýrt skilgreind og telur óljóst hvaða 
starfsemi geti orðið heimil á svæðinu til framtíðar.  

d) Telur að aukinn gestafjöldi muni skerða kyrrð, upplifun og náttúrugæði svæðisins og að 
breytingin geti haft neikvæð áhrif á fuglalíf, landslag og strandsvæði. 

e) Dregur í efa að verkefnið muni hámarka ávinning heimamanna og telur að fjárhagslegur 
ávinningur renni fyrst og fremst til fjárfesta. 

f) Gerir athugasemdir við umfjöllun um fráveitu, vatnstöku, umhverfisáhrif og skilgreiningu 
baðstaðarins sem náttúrulaugar. 

g) Upphitun á vatni (sjó) verður að teljast meðhöndlun og skýrt kemur fram að svo verði. 
Það stenst því ekki að flokka þetta sem náttúrulaug. 

h) Staðsetning núverand sjósundsaðstöðu er þó mun heppilegri en sú sem gert er ráð fyrir í 
tillögunum. 

i) Það að láta verkfræðistofuna EFLU vinna lýsingu á breytingu á aðalskipulagi verður 
aðteljast óeðlileg ráðstöfun. Sami aðili vinnur að hönnun og mati fyrir 
framkvæmdaaðilann sem skipulagsbreytingin er gerð fyrir. Þetta finnst mér vera gróft 
framsal á skipulagsgerðog viðkomandi skipulags yfirvöldum til lítils sóma. 

b) Áfram verður lögð áhersla á útivistargildi, náttúrulegt yfirbragð og aðgengi 
almennings að Holtsfjöru. Í skipulagstillögunni er gert ráð fyrir 
aðgangsstýringu og hámarksfjölda gesta til að draga úr álagi á svæðið. 
Breyting á aðalskipulagi er unnin samkvæmt skipulagslögum og samhliða 
eru kynnt deiliskipulagstillaga og aðalskipulagsbreyting, sem auðveldar 
aðgengi almennings að upplýsingum. 

c) Í breytingu á aðalskipulagi eru sett fram ákvæði um þjónustu fyrir baðstað 
og veitingarekstur. Nánar er fjallað um áform á svæðinu í 
deiliskipulagstillögu.  

d) Í skipulagstillögunni er lögð áhersla á að uppbygging taki mið af 
staðaranda svæðisins og að aðgengi almennings að fjörunni verði áfram 
tryggt. Jafnframt er fjallað um áhrif framkvæmdarinnar á náttúrufar, 
fuglalíf og útivistargildi svæðisins í umhverfismati tillagnanna. 

e) Markmið tillögunnar er meðal annars að styrkja atvinnulíf og 
ferðaþjónustu í Önundarfirði. Skipulagsferlið tekur til mats á 
samfélagslegum áhrifum framkvæmdarinnar, en rekstrarform, eignarhald 
og fjármögnun einstakra fyrirtækja eru ekki viðfangsefni 
skipulagsáætlunar. 

f) Í skipulagsgögnum er gert ráð fyrir að fráveita, vatnstaka og önnur 
tæknileg atriði verði útfærð í samræmi við gildandi lög, reglugerðir og 
kröfur leyfisveitenda. 

g) Stefnt er að því að flokkun baðstaðar skv. reglugerð nr. 460/2015 erði 
baðstaður í náttúruunni. Það á við um náttúrulaugar, afþreyingarlaugar 
eða baðströnd sem er notuð til baða af almenningi og vatn er 
ómeðhöndlað af sótthreinsiefnum, geislun eða á annan hátt. Til baðstaðar 
telst einnig búnings- og salernisaðstaða og önnur aðstaða fyrir baðgesti sé 
hún til staðar. 

h) Sjósundsaðstaða fyrir almenning skv. tillögunni er í nágrenni baðstaðarins 
og innan lóðar hans. 

i) Skipulagslýsing og skipulagstillögur eru unnar af skipulagsráðgjöfum EFLU í 
samráði við sveitarfélagið. Að tillögunum vinnur skipulagsfræðingur sem 
hefur réttindi til að vinna skipulag og er á lista Skipulagsstofnunar. 
Deiliskipulag og aðalskipulagsbreytingu eru til umfjöllunar hjá 
sveitarfélaginu og eru kynntar almenningi í gegn um skipulagsferli skv. 
skipulagslögum. Öll gögn eru aðgengileg á kynningartíma í skipulagsgátt.  

Sigríður Magnúsdóttir 13.05.2026. Deiliskipulagstillaga 

a) Bendir á að dýr með afkvæmi séu viðkvæm fyrir truflun og að reynsla af aukinni umferð 
ferðafólks sýni að erfitt sé að koma í veg fyrir rask á viðkvæmum svæðum. 

b) Telur að ekki sé raunhæft að stýra umferð allt að 300 gesta á dag á viðkvæmu og friðlýstu 
fuglasvæði.  

c) Leggur áherslu á að friðlýsing æðarvarpa sé til verndar fuglalífi á varptíma og lýsir 
áhyggjum af áhrifum framkvæmdarinnar á fugla og búsvæði þeirra.  

a) Í skipulagstillögunni er gert ráð fyrir að umferð gesta verði stýrt um 
skilgreind svæði og leiðir með það að markmiði að lágmarka rask á náttúru 
og umhverfi svæðisins. 

b) Við undirbúning tillögunnar hefur verið fjallað um áhrif 
framkvæmdarinnar á fuglalíf og fyrir liggja sérfræðigögn um fuglalíf 
svæðisins. Jafnframt er gert ráð fyrir mótvægisaðgerðum sem ætlað er að 



d) Bendir á að Önundarfjörður sé landbúnaðarsvæði þar sem bæði hefðbundinn 
landbúnaður og æðarbúskapur séu stundaðir og að taka þurfi tillit til þeirrar starfsemi. 

e) Telur mikilvægt að byggja upp ferðaþjónustu og afþreyingu án þess að ganga á einstök 
náttúrugæði og lýsir andstöðu við fyrirhugaða framkvæmd. 

draga úr truflun á fuglum og búsvæðum þeirra. Umferð allt að 300 gesta á 
dag á við um bestu daga sumarsins en að jafnaði er gert ráð fyrir færri 
gestum.  

c) Vernd fuglalífs og æðarvarps hefur verið mikilvæg forsenda við 
skipulagsgerðina og verður áfram tekið mið af þeim sjónarmiðum sem 
fram koma um viðkvæmni fugla á varptíma og mikilvægi búsvæða þeirra. 
Bætt er í umfjöllun um áhrif á samfélag í umhverfismatsskýrslu umfjöllun 
um áhrif fyrirhugaðrar framkvæmdar á æðarvarp og byggir sú umfjöllun á 
sjónarmiðum sem fram hafa komið í umsagnarferlinu. 

d) Við skipulagsgerðina er tekið mið af þeirri landnýtingu sem fyrir er á 
svæðinu, þar á meðal landbúnaði og æðarbúskap. 

e) Markmið tillögunnar er að stuðla að uppbyggingu ferðaþjónustu með 
hliðsjón af náttúru- og útivistargildum svæðisins. Í umhverfismati 
skipulagsáætlana kemur fram að áhrif á gróður og fugla, land og landslag 
eru neikvæð en með mótvægisaðgerðum er dregið úr þeim áhrifum. 

Sólveig Bessa Magnúsdóttir, Björgvin Sveinsson 13.05.2026. Deiliskipulagstillaga og aðalskipulagsbreyting 

a) Telur að skipulagstillagan taki ekki nægilegt tillit til þess að framkvæmdin sé staðsett milli 
friðlýstra æðarvarpa og í nágrenni starfandi æðarbús.  

b) Bendir á að tvö friðlýst æðarvörp séu sitt hvoru megin við fyrirhugað framkvæmdasvæði 
og telur að umferð, hávaði, ljós og nærvera fólks muni hafa neikvæð áhrif á fugla þrátt 
fyrir að varpsvæðin séu utan skipulagsmarka.  

c) Telur að fyrirhugaðar mótvægisaðgerðir séu ófullnægjandi og leysi ekki þann vanda sem 
aukin umferð og starfsemi muni skapa.  

d) Telur að framkvæmdin sé umfangsmikill ferðamannastaður fremur en hófleg uppbygging 
og muni breyta eðli Holtsfjöru úr kyrrlátu náttúru- og útivistarsvæði í þjónustu- og 
rekstrarsvæði. Bendir á að sjálfbærni geti einnig falist í því að hafna framkvæmdum á 
viðkvæmum svæðum.  

e) Telur að samráð við eigendur og umsjónaraðila æðarvarpa hafi verið ófullnægjandi og að 
ekki hafi farið fram nægilega ítarlegt samtal við þá sem þekkja svæðið best.  

f) Gerir athugasemdir við forsendur verkefnisins, ávinning fyrir samfélagið, rekstrarhæfni, 
innviði, fráveitu, vetrarþjónustu, mögulegt fordæmisgildi framkvæmdarinnar og telur að 
gögn málsins geri of lítið úr áhættu og of mikið úr ávinningi. 

 

a) Við skipulagsgerðina hefur verið tekið mið af landnýtingu og 
atvinnustarfsemi á svæðinu, þar á meðal æðarbúskap. Allar ábendingar 
um hvernig minnka má áhrif vegna starfseminnar á nálæg æðarvörp eru  
velkomnar. Bætt er í umfjöllun um áhrif á samfélag í umhverfismatsskýrslu 
umfjöllun um áhrif fyrirhugaðrar framkvæmdar á æðarvarp og byggir sú 
umfjöllun á sjónarmiðum sem fram hafa komið í umsagnarferlinu. 

b) Í skipulagsgögnum er fjallað um fuglalíf og æðarvörp á áhrifasvæði 
framkvæmdarinnar og lagðar fram mótvægisaðgerðir til að draga úr 
truflun.  

c) Mótvægisaðgerðir sem lagðar eru fram í skipulagstillögunni byggja á 
fyrirliggjandi sérfræðigögnum og eru ætlaðar til að lágmarka áhrif á 
fuglalíf. Í umhverfismati skipulagsáætlana kemur fram að áhrif á gróður og 
fugla, land og landslag eru neikvæð en með mótvægisaðgerðum er dregið 
úr þeim áhrifum. 

d) Skipulagstillagan gerir ráð fyrir afmarkaðri uppbyggingu innan afmarkaðs 
skipulagssvæðis. Við hönnun og staðsetningu mannvirkja hefur verið lögð 
áhersla á að nýta svæði sem þegar hafa orðið fyrir raski og að mannvirki 
falli sem best að landi og umhverfi. Í umhverfismati kemur fram að  
neikvæð áhrif verða vegna aukinnar umferðar um nærsvæði Holtsbryggju 
og strandsvæðis sem hefur verið kyrrlátur áningarstaður íbúa og 
ferðafólks. 

e) Skipulagstillagan hefur verið kynnt samkvæmt ákvæðum skipulagslaga og 
öllum hagsmunaaðilum gefinn kostur á að koma á framfæri sjónarmiðum 
sínum. Haldinn var íbúafundur um vinnslutillögu 4. Maí 2026 og tillögur 
hafa verið kynntar í skipulagsgátt. 



f) Í umhverfismati skipulagstillagna kemur fram að áhrif á samfélag eru bæði 
metin jákvæð og neikvæð. Jákvæð þar sem uppbygging á svæðinu eykur 
líkur á fjölgun starfa í sveitarfélaginu og býr til nýjan áfangastað og 
neikvæð áhrif verða vegna aukinnar umferðar um nærsvæði Holtsbryggju 
og strandsvæðis sem hefur verið kyrrlátur áningarstaður íbúa og 
ferðafólks. 

Elísabet Guðrúnar Jónsdóttir 13.05.2026. Deiliskipulagstillaga 

Telur að uppbyggingin muni rýra frið, ró og náttúrugildi Holtsfjöru. Lýsir áhyggjum af áhrifum á 
fuglalíf og varpsvæði fugla. Óskar eftir að svæðið haldi sér í núverandi mynd og er andvígur 
framkvæmdinni.  

Í umhverfismatsskýrslu er tekið undir að uppbygging er líkleg til að rýra frið, ró og 
náttúrugildi á skipulagssvæðinu. Við skipulagsgerðina hefur verið lögð áhersla á að 
varðveita náttúru- og útivistargildi svæðisins með því að beina uppbyggingu á 
raskað svæði og að aðgengi almennings að Holtsfjöru verði áfram tryggt. Fjallað er 
um áhrif framkvæmdarinnar á fuglalíf og lagðar fram mótvægisaðgerðir til að draga 
úr neikvæðum áhrifum á fugla og búsvæði þeirra. 

Sigríður Hagalínsdóttir, Skafti Þ. Halldórsson, Sólveig Skaftadóttir, Sigrún Skaftadóttir, Guðrún Hagalínsdóttir, Guðmundur Hagalínsson 14.05.2026. Deiliskipulagstillaga og aðalsk. br. 

a) Telja að Holtsfjara sé eitt sérkennilegasta og verðmætasta strandsvæði Vestfjarða og að 
uppbyggingin feli í sér verulegt og að stórum hluta óafturkræft inngrip í viðkvæmt 
strandsvæði.  

b) Telja að skipulagsgögn og uppdrættir endurspegli ekki raunverulegt umfang mannvirkja 
og að framsetning á áhrifum framkvæmdarinnar á ásýnd strandarinnar og upplifun 
svæðisins sé villandi. 

c) Benda á að svæðið njóti verulegrar verndar samkvæmt aðalskipulagi, 
strandsvæðisskipulagi og náttúruverndarlögum.  

d) Telja að vinnslutillagan sé ekki nægilega vel undirbyggð miðað við umfang 
framkvæmdarinnar. Benda á að skorti á skýr viðmið, ítarlegri greiningar og víðtækara 
samráð við eigendur nærliggjandi jarða og aðra hagsmunaaðila. 

e) Telja að ekki liggi fyrir fullnægjandi upplýsingar um vatnsöflun, fráveitu og uppbyggingu 
nauðsynlegra innviða né mat á áhrifum þeirra á grunnvatn og vatnshlot svæðisins. 

f) Telja nauðsynlegt að unnið verði sérstakt samgöngumat vegna framkvæmdarinnar og að 
áhrif hennar á umferð, umferðaröryggi og samgönguinnviði verði metin sérstaklega. 

g) Telja að ekki hafi verið fjallað nægilega um samfélagsleg áhrif framkvæmdarinnar og áhrif 
hennar á samfélagsgerð, sambúð íbúa og lífshætti í nærumhverfinu. Ekki ríkir 
samfélagsleg sátt um þessi áform og framkvæmdin hefur þegar valdið verulegum áhrifum 
á samfélagið í nærumhverfinu. 

h) Draga í efa þörfina fyrir framkvæmdina í ljósi annarra uppbyggingaráforma á svæðinu og 
telja að uppbyggingin geti haft veruleg áhrif á náttúrugildi, fuglalíf og landslagsheild 
Holtsfjöru. 

a) Holtsfjara er verðmætt strandsvæði með mikilvægt náttúru-, landslags- og 
útivistargildi. Í skipulagstillögunni er fjallað um áhrif framkvæmdarinnar á 
náttúru og fuglalíf svæðisins og lagðar fram mótvægisaðgerðir til að draga 
úr neikvæðum áhrifum.  

b) Umfang uppbyggingarinnar, byggingarmagn og staðsetning mannvirkja 
eru skilgreind í deiliskipulagstillögunni í samræmi við kröfur skipulagslaga 
og skipulagsreglugerðar. Fjallað er bæði um jákvæð áhrif og neikvæð í 
umhverfismatsskýrslu skipulagstillagnanna.  

c) Við gerð skipulagstillögunnar hefur verið tekið mið af gildandi 
verndarákvæðum, aðalskipulagi og strandsvæðisskipulagi. 

d) Skipulagsvinnan fer fram samkvæmt ákvæðum skipulagslaga og hefur 
tillagan verið kynnt með lögbundnum hætti. 

e) Í greinargerð er fjallað um vatnsöflun fyrir starfsemina, sjótöku og 
fráveitu, auk þess sem gerð er grein fyrir því að skipulagssvæðið liggi innan 
grunnvatnshlotsins Korpudals og að strandsjávarvatnshlot Önundarfjarðar 
liggi að svæðinu. Fram kemur að framkvæmdir sem fela í sér vatnstöku 
eða geta haft áhrif á vatnshlot kunni að kalla á frekara mat og 
leyfisveitingar. 

f) Í skipulagsáætlanir verður bætt við umfjöllun um umferð, aðgengi að 

svæðinu og þeim aðgerðum sem stuðla að umferðaröryggi og greiðfærni. 

g) Í umhverfismati skipulagstillögunnar er fjallað um samfélagsleg áhrif 
framkvæmdarinnar, bæði jákvæð og neikvæð, meðal annars á atvinnulíf, 
ferðaþjónustu og útivist. Ljóst er að uppbygging af þessu tagi getur kallað 
fram ólík sjónarmið meðal íbúa og hagsmunaaðila. 

h) Skipulagstillagan gerir ráð fyrir afmarkaðri uppbyggingu innan afmarkaðs 

skipulagssvæðis. Við hönnun og staðsetningu mannvirkja hefur verið lögð 



áhersla á að nýta svæði sem þegar hafa orðið fyrir raski og að mannvirki 

falli sem best að landi og umhverfi. 

Björn Björnsson 14.05.2026. Deiliskipulagstillaga 

a) Telur að fyrirhuguð framkvæmd ógni ekki æðarvarpi á Þórustöðum né starfsemi tengdri 
því. Bendir á að æðarfugl sæki gjarnan í nánd við fólk þar sem nærvera þess fæli frá varg 
og geti því vel stýrð umferð jafnvel haft jákvæð áhrif á varpið.  

b) Telur að rangt sé að friðlýsing æðarvarps í Holti feli í sér almennt bann við umferð eða 
uppbyggingu innan 250 m frá friðlýstu svæði. Hið rétta er að friðlýsing æðarvarps nær 
einungis innan friðlýsingar á þeirri jörð sem um ræðir en tekur ekki til lands Þórustaða. 
Engin takmörkun er á umferðarrétti um land Þórustaða. Friðlýsing á æðarvarpi tekur 
eingöngu til þess svæðis sem friðlýst hefur verið samkvæmt auglýsingu. Því getur ábúandi 
eða leigutaki í Holti ekki takmarkað umferð um jörð landeigenda Þórustaða, frekar en 
landeigendur geti gert hið sama um land Holts. 
Landeigendur benda á að staðhæfingar leigutaka um að mótvægisaðgerðir dugi ekki til 
eða séu „óljósar“ byggja á huglægu mati en ekki hlutlægum gögnum. 
Telja landeigendur að framkomnar athugasemdir leiði hvorki í ljós að fyrirhuguð breyting 
á deiliskipulagi sé andstæð lögum né að hún sé ósamrýmanleg vernd náttúru eða fuglalífs 
á svæðinu. 

 

 

a. Bætt er í umfjöllun um áhrif á samfélag í umhverfismatsskýrslu umfjöllun 
um áhrif fyrirhugaðrar framkvæmdar á æðarvarp og byggir sú umfjöllun á 
sjónarmiðum sem fram hafa komið í umsagnarferlinu.  

b. Þakkað er fyrir ábendingar.  

 

Æðarræktarfélags Íslands 15.05.2026. Deiliskipulagstillaga 

a) Bendir á að friðlýst æðarvarp njóti sérstakrar lagalegrar verndar á varptíma og að 
æðarfugl sé viðkvæmur fyrir truflun, hávaða og umferð. Lýsir mikilvægi æðarræktar sem 
atvinnugreinar og menningararfs sem byggir á langri hefð og sérstöku sambandi milli 
æðarbænda og fuglsins. Bendir á að æðarbúskapur sé víða undir þrýstingi og að mikilvægt 
sé að vernda starfandi varpsvæði.  

b) Bendir á að fyrirhugað baðlón sé umfangsmikil framkvæmd á viðkvæmu svæði í nágrenni 
friðlýstra æðarvarpa í Holti og Hjarðardal. Telur að fyrirhugaður gestafjöldi og starfsemi 
muni auka umferð og truflun á svæðinu með neikvæðum áhrifum á æðarfugl.  

a) Vernd fuglalífs og æðarvarps hefur verið mikilvæg forsenda við 
skipulagsgerðina og verður áfram tekið mið af þeim sjónarmiðum sem 
fram koma um viðkvæmni fugla á varptíma og mikilvægi búsvæða þeirra. 
Við skipulagsgerðina hefur verið tekið mið af landnýtingu og 
atvinnustarfsemi á svæðinu, þar á meðal æðarbúskap. Bætt er í umfjöllun 
um áhrif á samfélag í umhverfismatsskýrslu, umfjöllun um áhrif 
fyrirhugaðrar framkvæmdar á æðarvarp og byggir sú umfjöllun á 
sjónarmiðum sem fram hafa komið í umsagnarferlinu.  

b) Í skipulagsgögnum er fjallað um fuglalíf og æðarvörp á áhrifasvæði 

framkvæmdarinnar og lagðar fram mótvægisaðgerðir til að draga úr 

truflun. Bætt er við upplýsingum um umferð í tillögur. 

Peter Weiss 15.05.2026. Deiliskipulagstillaga og aðalskipulagsbreyting 

a) Ef fallist verði á breytingu aðalskipulags þarf að tryggja að hún verði aðeins nýtt fyrir þá 
framkvæmd sem nú er kynnt. Taka þarf skýrt fram að gistiaðstaða verði ekki heimiluð. 

b) Ef breyting verði gerð á aðalskipulagi en baðlón verði ekki gert falli breytingin úr gildi. Þá 
geti fjárfestar með aðrar hugmyndir geta þá ekki stytt sér leið og nýtt sér það að svæðið 
sé þegar orðið verslunar- og þjónustusvæði. 

c) Deiliskipulagssvæði verði ekki stækkað á vinnslutíma. 

 

 

a) Í breytingu á aðalskipulagi eru sett fram ákvæði um þjónustu fyrir baðstað 

og veitingarekstur. Engin gisting er heimiluð og á gistingu því ekki minnst. Í 

samningum um lóð og í merkjalýsingu kemur skýrt fram að gisting er ekki 

heimil.  



d) Telur að bygging baðhúss á bryggju muni hafa veruleg áhrif á ásýnd og nýtingu 
strandarinnar. Fer fram á að stærð bryggju og mannvirkja verði ekki aukin og að 
veitingaaðstaða verði ekki færð út á bryggju. 

e) Ýmsar ábendingar er varða deiliskipulagstillöguna – sjá umsögn. 

 

b) Aðalskipulagsbreyting og deiliskipulagstillaga eru kynnt á sama tíma til að 
ljóst sé hvaða áform eru á svæðinu. Ef áform eiga að vera önnur, þyrfti að 
breyta deiliskipulagi.  

c) Skipulagstillögur gera ráð fyrir því umfangi sem tilgreint er í þeim.   
d) Umfang uppbyggingarinnar, byggingarmagn og staðsetning mannvirkja 

eru skilgreind í deiliskipulagstillögunni og í mati á áhrifum á umhverfið er 

fjallað um áhrif á ásýnd og nýtingu strandarinnar. Ekki er gert ráð fyrir 

veitingaaðstöðu á bryggju. 

e) Þakkað er fyrir ábendingarnar og reynt að bregðast við eftir fremsta 
megni. 

 

 


